
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՕԳՈՍՏՈՍԻ 25-ի N525 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Իրավական ակտերի մասին» Հայաստանի Հանրապետության օրենքի 70-րդ հոդվածի 1-րդ մասի hամաձայն` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 1998 թվականի օգոստոսի 25-ի «Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին» N 525 որոշման (այսուհետ՝ Որոշում) նախաբանը «17-րդ հոդվածի 5-րդ մասին» բառերից հետո լրացնել «և «Շրջանառության հարկի մասին» Հայաստանի Հանրապետության օրենքի 12-րդ հոդվածի 4-րդ մասին» բառերով:
2. Որոշմամբ հաստատված` նյութական ու ոչ նյութական ակտիվների, ծառայությունների (աշխատանքների) ձեռքբերման ծախսերը հիմնավորող փաստաթղթերի նկատմամբ ներկայացվող պահանջների սահմանման և այդ փաստաթղթերի կազմման կարգը 5.3-րդ կետից հետո լրացնել հետևյալ բովանդակությամբ նոր՝ 5.4-րդ կետով.
«5.4. «Շրջանառության հարկի մասին» Հայաստանի Հանրապետության օրենքին համապատասխան՝ առևտրական (առք ու վաճառքի) գործունեություն իրականացնող շրջանառության հարկ վճարողների համար գործունեության այդ տեսակի շրջանակներում Հայաստանի Հանրապետություն ներմուծված ապրանքների մասով ապրանքների ձեռքբերումը հիմնավորող՝ օտարերկյա անձանց կողմից տրամադրված փաստաթղթերին ներկայացվող պահանջները համարվում են բավարարված նաև այն դեպքերում, երբ ապրանքների ձեռքբերման՝ մատակարարի կողմից հաստատված փաստաթղթերում արտացոլված են մատակարարի անվանումը, փաստաթղթի դուրս գրման ամսաթիվը, ինչպես նաև սույն կարգի 2-րդ կետի «դ» և «ե» ենթակետերով նախատեսված վավերապայմանները՝ անկախ այդ փաստաթղթերի՝ մաքսային մարմնի կողմից կնքված (հաստատված) լինելու հանգամանքից:»:
3. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից և կիրառվում է 2014 թվականի հոկտեմբերի 1-ից հետո Հայաստանի Հանրապետություն ներմուծված ապրանքների ձեռքբերումը հիմնավորող փաստաթղթերի նկատմամբ:

Հիմնավորում
«Հայաստանի Հանրապետության կառավարության 1998 թվականի օգոստոսի 25-ի N525 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ


1. Իրավական ակտի անհրաժեշտությունը. Նախագծի նպատակը առևտրական (առք ու վաճառքի) գործունեություն իրականացնող շրջանառության հարկ վճարողների կողմից ապրանքների ձեռքբերման գործարքների փաստաթղթավորման հնարավորությունների ընդլայնումն է:
2. Ընթացիկ իրավիճակը և խնդիրները. ՀՀ Ազգային Ժողովի կողմից 2014 թվականի հունիսի 21-ին ընդունված՝ «Շրջանառության հարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-128-Ն օրենքով սահմանվել է, որ 2014 թվականի հոկտեմբերի 1-ից առևտրական (առք ու վաճառքի) գործունեություն իրականացնող շրջանառության հարկ վճարողները պարտավոր են, օրենքով սահմանված պահանջներին համապատասխան, փաստաթղթավորել ապրանքներ ձեռք բերելու բոլոր գործարքները: 
Ներկայումս ապրանքի ձեռքբերումը հիմնավորող փաստաթղթերին ներկայացվող պահանջները (վավերապայմանները) սահմանված են ՀՀ կառավարության 1998 թվականի օգոստոսի 25-ի «Ծախսերը հիմնավորող փաստաթղթերի նկատմամբ ներկայացվող պահանջները սահմանելու և այդ փաստաթղթերի կազմման կարգը հաստատելու մասին» N 525 որոշմամբ:
Խնդիրը կայանում է նրանում, որ առևտրական (առք ու վաճառքի) գործունեություն իրականացնող շրջանառության հարկ վճարողները որոշակի դժվարություններ ունեն Հայաստանի Հանրապետությունից դուրս կատարված ձեռքբերումների մասով նշյալ որոշմամբ սահմանված պահանջներին համապատասխան ձեռքբերումը հիմնավորող փաստաթղթեր ապահովելու առումով:
3. Առկա խնդիրների առաջարկվող լուծումները. Նախագծով առաջարկվում է սահմանել, որ առևտրական (առք ու վաճառքի) գործունեություն իրականացնող շրջանառության հարկ վճարողների կողմից ապրանքների ձեռքբերումները հիմնավորող փաստաթղթերին ներկայացվող պահանջները ՀՀ ներմուծված ապրանքների մասով համարվում են բավարարված նաև այն դեպքերում, երբ ապրանքների ձեռքբերման՝ մատակարարի կողմից հաստատված փաստաթղթերում արտացոլված են մատակարարի անվանումը, փաստաթղթի դուրս գրման ամսաթիվը, ինչպես նաև ձեռքբերված ակտիվերի անվանացանկը և միավորի գինը:
4. Տվյալ բնագավառում իրականացվող քաղաքականությունը. Ներկայումս ՀՀ կառավարության կողմից իրականացվող քաղաքականությունն ուղղված է տնտեսության մեջ իրականացվող գործարքների փաստաթղթավորման ծավալների ավելացմանը և ստվերային շրջանառությունների կրճատմանը:
5. Կարգավորման նպատակը և բնույթը. Նախագծի կարգավորման նպատակը առևտրական (առք ու վաճառքի) գործունեություն իրականացնող շրջանառության հարկ վճարողների կողմից կատարված ձեռքբերումների փաստաթղթավորման հնարավորությունների ընդլայնումն է: 
6. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից: 
7. Ակնկալվող արդյունքը. Նախագծի ընդունման արդյունքում ակնկալվում է ընդլայնել առևտրական (առք ու վաճառքի) գործունեություն իրականացնող շրջանառության հարկ վճարողների կողմից կատարվող ձեռքբերումների փաստաթղթավորման հնարավորությունները: Արդյունքում կընդլայնվեն նաև առևտրական (առք ու վաճառքի) գործունեությունից ստացվող եկամուտները շրջանառության հարկի 1 տոկոս դրույքաչափով հարկելու հնարավորությունները:

Տեղեկանք
«Հայաստանի Հանրապետության կառավարության 1998 թվականի օգոստոսի 25-ի N525 որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

	«Հայաստանի Հանրապետության կառավարության 1998 թվականի օգոստոսի 25-ի N525 որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում:




Եզրակացություն
«Հայաստանի Հանրապետության կառավարության 1998 թվականի օգոստոսի 25-ի N525 որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

	«Հայաստանի Հանրապետության կառավարության 1998 թվականի օգոստոսի 25-ի N525 որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:


ԱՄՓՈՓԱԹԵՐԹ
«Հայաստանի Հանրապետության կառավարության 1998 թվականի օգոստոսի 25-ի N525 որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ


	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմիկայի նախարարություն
27.11.2014թ.
թիվ 01/14.1.2/7394-14
	Առաջարկվող կարգավորումների անհրաժեշտությունը բացակայում է, քանի որ Հայաստանի Հանրապետության կառավարության 1998 թվականի օգոստոսի 25-ի N525-Ն որոշմամբ արդեն իսկ սահմանված է ծախսերի հաշվեգրման համար նյութական և ոչ նյութական ակտիվների, ինչպես նաև ծառայությունների (աշխատանքների) ձեռքբերման ժամանակ իրականացված գործարքները հավաստող փաստաթղթերի ցանկը` առանց տարբերակելու ներմուծվող և տեղական ապրանքների համար տրամադրվող փաստաթղթերը: Մասնավորապես` համաձայն որոշմամբ հաստատված կարգի 1-ին` ծախսերը հիմնավորող փաստաթղթերին ներկայացվող պահանջները բաժնի 1-ին կետի` ծախսը հիմնավորող փաստաթուղթ են համարվում հաշիվ-ապրանքագիրը, կրճատ հաշիվ-ապրանքագիրը, ապրանքանյութական բեռնագիրը և այլն: Միաժամանակ, համաձայն ՀՀ կառավարության 2003 թ. նոյեմբերի 21-ի N 1779 որոշմամբ սահմանված պահանջների, հաշիվ-ապրանքագիրը կամ ապրանքի տեղափոխումը հիմնավորող փաստաթուղթը (ապրանքատրանսպորտային բեռնագիրը) հանդիսանում են ներմուծման ժամանակ մաքսային մարմիններ պարտադիր ներկայացվող փաստաթղթեր, ուստի ապրանքների ներմուծումն առանց վերոնշյալ փաստաթղթերից առնվազն մեկի գործնականում անհնար է: 
Հաշվի առնելով վերոգրյալը` նախագծով առաջարկվող կարգավորումն, ըստ էության, կրկնորդում է արդեն իսկ գործող դրույթը: 
	Չի ընդունվել:
	Նախագծով առաջարկվում է պարզեցնել առևտրական (առք ու վաճառքի) գործունեություն իրականացնող շրջանառության հարկ վճարողների համար ՀՀ ներմուծված ապրանքների մասով ապրանքների ձեռքբերման փաստաթղթերին ներկայացվող պահանջները: Այս առումով, նախագծով ներկայացված առաջարկությունը գործող կարգավորումներին չի կրկնում՝ հաշվի առնելով այն հանգամանքը, որ գործող օրենսդրությամբ ծախսերը հիմնավորող փաստաթղթերին ներկայացված են մի շարք այլ պահանջներ:

	
	Առևտրական (առք ու վաճառքի) գործունեություն իրականացնող շրջանառության հարկ վճարողները որոշ ապրանքատեսակների գծով ՀՀ-ից դուրս կատարված ձեռքբերումների մասով որոշակի դժվարություններ կարող են ունենալ Որոշմամբ հաստատված կարգի 2-րդ կետի դ) և ե) ենթակետերի պահանջների ապահովման ուղղությամբ:

	Չի ընդունվել:
	Ծախսերը հիմնավորող փաստաթղթերին ներկայացվող պահանջներում ակտիվների անվանացանկի, քանակի և միավորի գնի մասով նույնպես բացառություն նախատեսելու դեպքում շրջանառության հարկ վճարողները հնարավորություն չեն ունենա փաստաթղթերով հիմնավորել ներմուծված ապրանքների ձեռքբերումը, քանի որ այդ դեպքում հնարավոր չի լինի նույնականացնել նրանց մոտ առկա ապրանքներն ու դրանց վերաբերող փաստաթղթերը: 

	Հայաստանի Հանրապետության արդարադատության նախարարություն
9.12.2014թ.
թիվ 01/9769-14
	Նկատի ունենալով իրավական ակտի նորմատիվ բնույթը՝ առաջարկվում է նախագծի անվանման մեջ նշել «Ն» տառը՝ համաձայն «Իրավական ակտերի մասին» ՀՀ օրենքի 38-րդ հոդվածի պահանջների:

	Ընդունվել է:
	Նախագծի անվանման մեջ կատարվել է համապատասխան լրացում:




